
2016ko EKAINAREN 30ean UDALBATZARRAK EGINDAKO OHIKO 
OSOKO BILKURAREN AKTA      9 zk. 
 
 
 
 Zarauzko udaletxeko batzar-aretoan, 2016ko ekainaren 30ean, iluntzeko 
zazpietan, Udalbatzarra bildu da, egun eta ordu horietarako aurretik deituta zegoen 
ohiko bilkura egiteko xedez. 
 
 
 Honako zinegotzi hauek bertaratu dira: 
 
 Batzarburua   Xabier Txurruka Fernandez jn. 
 
 Bertaratutako zinegotziak Maite Garrastazu and. 

Jesus Arana Gomez jn. 
Nekane Iribar Iriondo and. 
Ixidor Larrañaga Ayerbe jn. 
Imanol Lasa Zeberio jn. 
Iban San Martin Hernandez jn. 
Miren Letamendia Belloso and. 
Jon Andoni Urdangarin Urrutia jn. 
Iratxe Zorrozua Eguiazabal and. 
Mikel Goenaga Gubia jn. 
Naiara Carvajal Larrañaga and. 
Iñaki Eizagirre Eizagirre jn. 
Karmele Alberdi Linazasoro and. 
Aitor Korta Etxabe jn. 
Xabier Vazquez Izquierdo jn. 
Ane Arruti Lopetegi and. 
Gloria Vazquez Herranz and. 
Pablo Garcia Astrain jn. 
Ana De Benito Sanz and. 
Oihane Delgado Pita and.  

 
 Idazkaria   Ines Diaz de Villafranca Arzamendi and. 
 
 Kontu-hartzailea  Lioba Maiza Rekondo and. 
 
 

Osoko bilkura hasi aurretik, Udalbatzak adostutako ADIERAZPEN INSTITUZIONAL 

hau irakurri du batzarburu jaunak. 
 

Gaurko Udalbatzan gogora ekarri nahi ditugu MARIA JOSE GARCIA SANCHEZ andrea, 
polizia, 1981ko ekainaren 16an, 23 urte zituela, Zarauzko polizia operatibo batean 
ETAko komando bat inguratzen ari zirela su armaz elkarri egindako tiroen 
ondorioz hil zena, eta baita ere JOSE CARLOS MARRERO SANABRIA jn., guardia zibila, 
1986ko ekainaren 28an, 28 urte zituela, ETAren atentatu bat jasan ondoren 1988ko  

urtarrilaren 10ean bere buruaz beste egin zuena. Bi gertakari hauek ez zuten inoiz 
gertatu behar. 
 
Zarauzko Udalak MARIA JOSE GARCIA SANCHEZen familiari eta JOSE CARLOS 

MARRERO SANABRIAren familiari bere elkartasuna adierazi nahi die. 
 
 
 Halaber, Gay, Lesbiana, Transexual eta Bisexualen (LGTB) Harrotasunaren 
Egunaren harira aho batez onartutako ADIERAZPEN INSTITUZIONAL hau irakurri du: 
 

GAY, LESBIANA, TRANSEXUAL ETA BISEXUALEN (LGTB) 
HARROTASUNAREN NAZIOARTEKO EGUNA 2016 DELA-ETA 

 
Ekainaren 28an mundu osoan gogoratzen dira New Yorkeko Greenwich Villagen 
1969an izandako Stonewall-eko matxinadak. Aurten 45. urteurrena da. Matxinada 
haien ondorioz sortu zen gay, lesbiana, transexual eta bisexualen (lgtb) 
askapenerako mugimendua, eta mundu osoan LGTB Harrotasun Egun gisa 
ospatzen da. Herritarrek injustiziaren eta diskriminazioaren kontra egitetik 
sortutako oroitzapena da, eta eskubide zibilen eta sexualen aldeko 
mugimenduaren jatorria izan da mundu osoan.  
 
Oraindik ere aurreiritzi asko gainditu behar da sexu-identitate desberdinen 
inguruan. Zoritxarrez pertsona askori kostatu egiten zaio beste identitate batzuk 
onartzea, eta desberdina dena erasotzen dute, bere sexu-identitatearentzat arrisku 
bat izango balitz bezala. Horrez gain, gaur egun, zoritxarrez, sexu-eraso asko 
gertatzen dira, baita haur eta gazteen aurka ere, eta horrek zenbaitetan bere buruaz 
beste egitera eramaten ditu. 
 
Ondorengo egoeretan bizi diren pertsonak diskriminatuak izaten dira: pobrezian 
bizi diren emakume lesbianak, transexualak direnak, familia nuklearrean 
oinarritutako bizi-ereduekin bat egiten ez duten pertsonak, generorik gabeko 
identitateak dituztenak; etab. Izan ere, oraindik homofobia, lesbofobia eta 
transfobiaren erasoak egunero gertatzen dira, eraso fisikoak nahiz psikologikoak.   
 
Sexu-eraso horiek guztiak gogoratu eta gaitzesten ditugu, eta gaur bereziki, gure 
hurbileko historian gertatu den erasorik handiena, hau da, ekainaren 12an 
Orlandon gertatu dena: 49 pertsona hil eta 53 zauritu zituzten. Ez dago ideiarik, ez 
eta sinesmenik ere, diskriminazioa, mendekotasuna, erasoa eta hilketa justifika 
dezakeenik. 
 
Gay Harrotasunaren Eguna ospatzen jarraitu beharra dago, kalean aldarrikatzeko 
pertsona guztien eskubideak eta aukera guztiekiko errespetua eta agerian jartzeko 
sexu-identitateagatik inor lotsatu beharko ez lukeen errealitatea. Horretarako 
ezinbestekoa izango da ahalduntze politikak bultzatzea gizarteko sektore 
ezberdinetan.  
 
Lesbiana, gay, transexual eta bisexual talde espainiarrek, Federación Estatal de 
Lesbianas, Gays, Transexuales y Bisexuales buru dutela, 2016. urterako honako 
leloa aukeratu dute: “Leyes por la Igualdad Real Ya. 2016 Año de la Visibilidad 
Bisexual en la Diversidad“. Izan ere,  sexu-orientazioa eta genero-identitatea legez 
zigortuta daude herrialde asko eta askotan, Amnistia Internacional-en txostenek 

agerian uzten duten moduan. Txosten horien arabera, homosexualitatea jazarrita 
dago 76 herrialdeetan, eta zenbaitetan heriotza-zigorrarekin zigortuta.   
 
Ekainak 28 Gay Harrotasunaren egun honetan, Zarauzko Udalbatzarrak ahotsa 
altxatzen du berdintasun-politikak eta politika ez diskriminatzaileak exijitu eta 
bermatzeko, norentzat? Ba, sexu-orientazio eta genero-identitateagatik, bizitza 
arriskuan jar dezaketenentzat, edo jazarriak, torturatuak edo espetxeratuak izan 
daitezkeen pertsona guztientzat. Horregatik, lesbiana, gay, transexual eta bisexual 
taldeei gure laguntza eta lankidetza adierazi nahi diegu, eta Harrotasunaren egun 
honetan zoriondu egin nahi ditugu beren lan, adore eta sinesmenari esker, sexu-
orientazio edo genero-identitateagatik diskriminaziorik eta jazarpenik gabeko 
gizarte baten alde lanean jarraitzen duten ekintzaile guztiak-guztiak. 
 
Pertsona askeek osatutako herri askea eraikitzeko bidean, LGTB taldeek dei 
egindako manifestazio eta ekintzetan parte hartzera gonbidatzen ditugu 
herritarrak; Zarauzko Udalak ere bat egiten du ekitaldi horiekin guztiekin.  

 
 
 

Bilkurari hasiera emanda, eguneko aztergaiak aztertu eta eztabaidatu ditu 
Udalbatzarrak. Bilkura honela izan da 
 
 
 

GAI-ZERRENDA 
 
 
 
 1.- AURREKO BILKUREN AKTAK ONARTZEA 
 
 a) 2016ko maiatzaren 9koa 
 

Aho batez onartu dute, zuzenketarik gabe. 
 
 
 b) 2016ko maiatzaren 26koa 
 

Aho batez onartu dute, zuzenketarik gabe. 
 
 
 
 2.- UDAL ORGANOEN KUDEAKETAREN KONTROLA 
 
 a) Alkatetzaren dekretuak: 2016ko maiatzaren 23tik ekainaren 23ra 
 
 Segidan, Alkatetzak 2016ko maiatzaren 23tik ekainaren 23ra erabakitako 
dekretuen berri izan du Udalbatzak. 

 b) Tokiko Gobernu Batzarra: 2016ko maiatzaren 23tik ekainaren 20ra 
 
 Era berean, Tokiko Gobernu Batzarrak 2016ko maiatzaren 23tik ekainaren 20ra 
hartutako erabakien berri izan du Udalbatzak. 
 
 
 
 3.- ZARAUZKO UDALERRIKO BIDE PUBLIKO JAKINETAN 
IBILGAILUEN APARKAMENDUA ARAUTZEKO ORDENANTZAREN (TAO) 
ALDAKETA.  BEHIN BETIKO ONESPENA 

 
 2016ko maiatzaren 9an egindako osoko bilkuran, Udalbatzarrak hasierako 
onespena eman zion ZARAUZKO UDALERRIKO BIDE PUBLIKO JAKINETAN IBILGAILUEN 

APARKAMENDUA ARAUTZEKO ORDENANTZAREN (TAO) ALDAKETAri. 
 
 Espedientea jendaurrean egon den epean, alegazio-idatzi hauek aurkeztu dira: 

 

ALEGATZAILEA DATA  SARRERA ZK.  

Natalia Vahl Pedrosa 2016/05/31 6850 

Mikel Goenaga 2016/06/06 7168 

Josefina Espinar Aguilera 2016/06/07 7196 

Itziar Cuadrado 2016/06/09 7305 

Gaizka Gabilondo 2016/06/08 7306 

Aloña mendizabal otamendi 2016/06/13 7404 

EH Bildu 2016/06/13 7438 

Ane Iruretagoyena 2016/06/14 7504 

Eider Martinez Aizpurua 2016/06/17 7702 

Maria Jose Perez Bao 2016/06/20 7735 

 
 Aurkeztutako alegazioak aztertu ostean, horiek ebazteko proposamena egin du 
Mugikortasuneko zinegotzi ordezkariak, eta Gobernantzako informazio-batzordeak 
bere irizpena eman du, 2016ko ekainaren 21ean egindako bileran. 
 
 Horrenbestez, aipatutako batzordeak hala proposatuta, Udalbatzarrak, botoen 
gehiengoaz, 
 

ERABAKI DU 
 
 Lehenengoa.- Honako alegazio hauek onartzea: 
 

ALEGATZAILEA AKORDIOA 

NATALIA VAHL PEDROSA 6 zonako egoiliarrek 5 zonan ere aparkatu ahalko dute. 

MIKEL GOENAGA 6 zonako egoiliarrek 5 zonan ere aparkatu ahalko dute. 

GAIZKA GABILONDO 6 zonako egoiliarrek 5 zonan ere aparkatu ahalko dute. 

ALOÑA MENDIZABAL OTAMENDI Udako txartela lortzeko, autoaren jabe izatearen 
baldintza kentzea, baldin eta aseguruaren hartzailea 
txartela eskatzen duena bada eta gainerako baldintzak 
betetzen baditu. 

ANE IRURETAGOYENA Malgutasun egun batzuk egongo dira egoiliarren 
zonekin (seinale horizontal eta bertikal berri guztiak 
oraindik jartzeko daudelako) eta oraindik biñeta berriak 
jaso ez dituzten Zarauzko ibilgailuekin. 

 
 Bigarrena.- Alegazio hauek ezestea, honako arrazoiengatik: 
 

ALEGATZAILEA EZESTEKO ARRAZOIAK 

JOSEFINA ESPINAR AGUILERA  Axular kalea zona komertziala da, beraz, beharrezkoa da 
errotazioko TAO zona bat egotea. 

ITZIAR CUADRADO Aurten Eguzki Izarreko aparkalekuan ordaindu egin 
beharko da, baina Zarautzek doako aparkaleku bat 
edukiko du Iritako zonan (haurtzaindegiaren atzean), 
2015eko udaran jarri zen bezala. 

ALOÑA MENDIZABAL OTAMENDI Salberdineko aparkalekua 1 eta 3 zonetako 
erabiltzaileentzat gordeta dago, beraz, langile hauek 
Herrikosoron aparkatu beharko dute. 

EH BILDU Ordenantzan xedapen iragankor bat sartuko da, udako 
txartelak baliagarriak izan daitezen 2016 urtearen 
bukaera arte. 

EIDER MARTINEZ AIZPURUA Salberdineko aparkalekua 1 eta 3 zonetako 
erabiltzaileentzat gordeta dago, beraz, langile hauek 
Herrikosoron aparkatu beharko dute. 

MARIA JOSE PEREZ BAO Pentsatzen da 4. artikuluak ez duela argibiderik behar, 
araua argia eta zehatza delako. 
Egoiliarren zonaren zaintzak ez du esan nahi TAOren 
funtzionamendutik bereizi egiten dela; aitzitik, haren 
zati da, eta horrela egoiliarrentzat gordetzen da. 
Egoiliarren zonen 24 orduko zaintzak ez du gehikuntza 
ekonomikorik ekarriko, Udaleko bitartekoekin egingo 
delako (Udaltzaingoa). 

 
 Hirugarrena.- Behin betiko onartzea ZARAUZKO UDALERRIKO BIDE PUBLIKO 

JAKINETAN IBILGAILUEN APARKAMENDUA ARAUTZEKO ORDENANTZAREN (TAO) 

ALDAKETA, honako aldaketa hauek eginda: 
 

6.1 artikulua: 
 

1. Egoiliarrentzat gordetako zonak: 
 
Dagokion zonan bizi diren pertsonen ibilgailuak soilik aparkatzeko izango dira horrela 
seinaleztatutako guneak, betiere, 7, 8, 9, 10, 11 edo 12. artikuluetan araututako aparkaleku-
bereizgarriren bat baldin badute.  

1 zonako bereizgarria duten ibilgailuek Salberdin izenarekin ezagutzen den aparkalekuan 
aparkatu ahalko dute, azken zona horretan bizi direnen eskubide berdinekin. 
 
6 zonako bereizgarria duten ibilgailuek 5 zonan ere aparkatu ahalko dute, azken zona 
horretan bizi direnen eskubide berdinekin. 
 
Egoiliar txartela duen ibilgailu orok beste edozein gunetan egoiliarrentzat gordetako 
zonetan aparkatu ahalko du, gehienez ordubetez eguneko, eta urteko edozein garaitan. 
Baimendutako denbora ezingo da, inolaz ere, luzatu edo zatitu. Jartzen den sistemak hala 
eskatzen badu, dagokion txartela atera beharko da. 
 
10. artikulua 
 
b) Ibilgailuaren jabe izatea. Probintziako Trafiko Buruzagitzak emandako zirkulazioko 
baimenean agertzen den pertsona hartuko da ibilgailuaren jabetzat.  
 
Bestalde, ibilgailuaren jabe izan gabe ere lor daiteke, baldin eskatzailea udako bereizgarria 
behar duen ibilgailuaren aseguruaren hartzailea bada. 
 
Xedapen iragankorra: 
 
Salbuespen gisa, ordenantza honetako 10. artikuluan aurreikusitako udaldiko bereizgarria 
baliagarria izango da 2016 urtean zehar, 2016ko abenduaren 31 arte. 

 
 Laugarrena.- Ordenantzaren testu osoa Probintziako Aldizkari Ofizialean 
argitaratzea, indarrean sar dadin; eta hori, Toki Araubidearen Oinarriak arautzen 
dituen Legeak 70-2 artikuluan xedatutakoa betetzeko. 
 
 
 

4.- 10. ORDENANTZA FISKALAREN (TAO) ALDAKETA. BEHIN BETIKO 
ONESPENA 

 
 2016ko maiatzaren 9an egindako bilkuran, Zarauzko Udalbatzarrak erabaki 
zuen 10. ORDENANTZA FISKALA, trakzio mekanikozko ibilgailuak bide publikoetan 
aparkatzeagatik ordaindu beharreko tasak arautzen dituena (TAO), aldatzea. Erabakia 
eta horretarako tramitatutako espedientea jendaurrean edukitzeko epean, alegazio 
idatzi hau aurkeztu da: 
 

— Euskal Herria Bildu udal taldea: EH Bilduk eskatzen du honako paragrafo 
hau eranstea “Egoiliarren txartela/bereizgarria, udaldirako” zerga-kuotari: 
 
“Salbuespen gisa, 2016. urtean egoiliarren udaldiko binetek urte bukaera arte balioko 
dute.” 
 

 Errentetako teknikariaren esanetan, alegazio horrek ez du lekurik ordenantza 
fiskaletan, TAO ordenantzan baizik. Beraz, proposatutako aldaketa ez da ordenantza 
fiskal honetan onartzekoa, baina bai TAO ordenantzan jasotzekoa.  

Horrenbestez, Gobernantza Batzordeak hala proposatuta Udalbatzarrak, botoen 
gehiengoaz, 

 
ERABAKI DU 

 
Lehenengoa.- Ez onartzea Euskal Herria Bildu udal taldeak aurkeztutako 

alegazio-proposamena. 
 
Bigarrena.- Behin betiko onartzea 10. ORDENANTZA FISKALAREN ALDAKETA. 

Gipuzkoako Aldizkari Ofizialean argitaratu eta hurrengo egunean sartuko dira 
indarrean onartutako aldaketak. 

 
Hirugarrena.- 10. Ordenantza Fiskalaren aldaketak Gipuzkoako Aldizkari 

Ofizialean argitaratzea, uztailaren 5eko 11/1989 Foru Arauak, Gipuzkoako Hazienda 
Lokalak arautzekoak, 16.4 artikuluan agindutakoa betetzeko. Eta hori, denak jakinaren 
gainean jartzeko edo aipatutako aginduan aurreikusten diren gainontzeko 
ondorioetarako. 
 
 
 

5.- HIRI ANTOLAMENDUAREN PLAN OROKORRAREN ALDAKETA, 
ORDENANTZA OROKORREKO HAINBAT ARTIKULURI DAGOKIENA. 
HASIERAKO ONESPENA 

 
 Hirigintza eta Ingurumeneko Departamentuak hiri antolamenduaren plan 
orokorreko ordenantza orokorrak aldatzeko dokumentua idatzi zuen. 
 
 Dokumentuak jaso dituen aldaketak, funtsean, arrazoi hauetako batean 
oinarritu dira: 
 

 Azken urteetan egon diren lege-aldaketetara egokitzea. 
 Hainbat arlotan malgutasun irizpideak uztartzea, partikularren jarduketak 

errazteko. 
 Dokumentuaren testua, koherentzia eta sistematika hobetu, kontraesanak 

ekidin eta interpretazioa erraztea. 
 

Espedientea Hirigintzako informazio-batzordeak aztertu eta eztabaidatu 
ondoren, Udalbatza osatzen duten 21 zinegotzien aldeko botoarekin eta, beraz, legezko 
gehiengo osoaren "quorum"arekin, Udalbatzarrak 

 
ERABAKI DU 

 
Lehenengoa.- Hasierako onespena ematea hiri antolamenduaren plan 

orokorraren aldaketari. Ordenantza orokorreko hainbat artikuluri dagokie, eta 
Zarauzko Udalak berak abiarazi du espedientea. 
 

Bigarrena.- Espedientea jendaurrean jartzea, interesdun orok bidezkoak 
iruditzen zaizkion alegazioak aurkeztu ahal izan ditzan. Jendaurreko epea hilabetekoa 



8 

izango da, eta erakustaldiaren izapidea Gipuzkoako Aldizkari Ofizialean eta 
probintzian gehien zabaltzen den egunkarian jakinaraziko da.” 
 
 
 

6.- ZARAUZKO UDALEKO LANPOSTUEN BALORAZIOA. 
BERRAZTERTZEKO ERREKURTSOEI ERANTZUNA 

 
I.- 2015eko abenduaren 30ean egindako osoko biluran, Udalbatzarrak behin 

betiko onespena eman zion Zarauzko Udaleko LANPOSTUEN BALORAZIOAri, 
Baloratzeko Batzorde Teknikoak egindako proposamenaren arabera.  

 
2015eko urtarrilaren 1eko ondorio-data finkatu zan (atzeraeragina) 2016ko 

urtarrilaren 1ean zerbitzu aktiboan zeuden langileei aplikatzeko, salbuetsita lehendik, 
balorazio berria egin arte indarrean zegoen irizpidearen arabera, jada ordainduta 
zeuden prestasun eta dedikazio kontzeptuak.  

 
II.- Erabaki hori jakinarazi eta langileek hilabete bateko epea izan zuten 

berraztertzeko -errekurtsoa jartzeko. Hona hemen eskubide hori erabili dutenen 
zerrenda: 

 

Ana Mari Eizmendi Lazcano Zerga-biltzailea Zerbitzu Ekonomikoak 

Karmele Mutiozabal Zalduegi Euskara Administraria Euskara 

Rebeca Elizondo Robles Giza Baliabideetako Arduraduna Giza Baliabideak 

Maider Argote Larrañaga Mantenu eta Brigadako Administraria 
Herrilan, Azpiegitura eta 
Zerbitzuak 

Unai Markina Lizarraga Zerbitzuetako Teknikaria 
Herrilan, Azpiegitura eta 
Zerbitzuak 

Irune Arregi Saizar Urbanizazioetako Teknikaria 
Herrilan, Azpiegitura eta 
Zerbitzuak 

María Horrio Bueres Eraikuntzetako Teknikaria 
Herrilan, Azpiegitura eta 
Zerbitzuak 

Bakarne Ayestaran Zamarreño Mantentze-lanetako arduraduna 
Herrilan, Azpiegitura eta 
Zerbitzuak 

Aitziber Mendigain Gibelalde 
Nagore Olaskoaga Etxabe 

Arkitekto Teknikoak Hirigintza eta Ingurumena 

Esther Velasco Duran Estadistika eta Erroldako Administraria Idazkaritza 

Amaia Jimenez Etxabe Kiroletako Administraria Kirola 

Iratxe Aranburu Epelde Kiroletako arduraduna Kirola 

Karlos Pastor Abarka 
Aitor Egaña Zulaika 
Roberto Ostolaza Senperena 
Roberto Lamuedra Rodríguez 

Kirol-instalazioen mantentze-lanetako 
2. mailako ofiziala 

Kirola 

Luis Mari Bengoetxea Izeta 
Kirol-instalazioen mantentze-lanetako 
arduraduna 

Kirola 

Edorta Badiola Kiroletako teknikari-laguntzailea Kirola 

Ignacio Juaristi Goenaga Kirol-instalazioetako administraria Kirola 

Lioba Maiza Recondo Kontu-hartzailea Zerbitzu Ekonomikoak 

Jaione Goikoetxea Deskarga Kontu-hartzailetzako administraria Zerbitzu ekonomikoak 

Fernando Llopis Lucas Kulturako arduraduna Kultura 

Maribi Leunda San Sebastían Turismoko Teknikari-laguntzailea Turismo 

Aitor Isasti Muguruza Turismoko Teknikari-laguntzailea Turismo 

Isabel Herranz López Turismoko Teknikari-laguntzailea Turismo 

Susana Gil Lopetegi Turismoko Laguntzailea Turismo 

Isabel Herranz López Ekitaldi eta Jaietako koordinatzailea Turismo 

Esther Facchin 
Iratxe Aranburu 
Fernando Llopis 
Pablo Etxeberria 

Turismoko Arduraduna 
Kiroletako Arduraduna 
Kulturako Arduraduna 
Gizarte Zerbitzuetako Arduraduna 

Turismo,  
Kirolak,  
Gizarte zerbitzuak eta 
Kultura 

Juan Mari Aramendi 
Usandizaga 

Agente lehena Udaltzaingoa 

 
 III.- Goian adierazitako lanpostu batzuen balorazio-aldaketek beste 
lanpostuetan izan ditzaketen ondorioak kontuan hartu dira; hortaz, beste lanpostu 
batzuk ere ofizioz aztertu dira. Cosultores de Gestion Pública enpresak txosten bana 
egin du errekurtso  horiei guztiei erantzuten. Era berean, erantzun horiek Baloratzeko 
Batzorde Teknikoko kideek aztertu eta onartu dituzte. Halaber, kasu batzuetan 
eskuliburuen- lanpostuen fitxak- hainbat aspektu aldatu beharko dira, hala nola, 
lanaldiak (turismo) edota funtzioen homogeneotasuna  finkatu (administrariak). 
Bestetik, kiroldegiko organigrama aldatzea proposatu dute GGBBetako 
departamentuak eta zinegotzi arduradunek, langile guztiek ontzat emandako 
proposamena da, honakoa: bi administrariak kiroldegiko arduradunaren menpe 
jartzea.  
 
 IV.- Halaber, errekurtso horien ondorioz, ikusi da beharrezkoa zela zuzenketa 
batzuk egitea berariazko osagarrian eta lanpostu-mailako osagarrian. Izan ere, ardura 
eta balorazio maila altuago zituzten hainbat lanpostuen berariazko osagarria, maila 
baxuagoko beste oinarrizko lanpostuen osagarria baino txikiagoa zuten. Bestalde, 
lanpostu-mailako osagarriari dagokionean, horien mailak ez ziren modu egokian 
aztertu, eta ez zan aldatzeari buruzko erabakirik hartu. Ildo beretik, enpresari eskatu 
zitzaion Zarauzko udalarentzat lanpostu-mailako osagarriaren taula prestatzea, eta 
hala egin dute, legeak arautzen dituen mailak betez (2016ko apirilaren 7ko aktan eta 
2016ko maiatzaren 5eko aktan jasota).  
 
 V.- Balorazio berriarekin onartzen diren aldaketa horiek guztiak- aipatutako bi 
osagarriena- Langileen Zerrendan islatu beharko dira. Gainera, erabaki da berariazko 

osagarriak ere prestasun eta dedikazio kontzeptuak beregain hartuko dituela, nahiz eta  
kasu bakoitzean dedikazio bereziko tarteari dagokion ehunekoa zehaztuko den. Beraz, 
lanpostuen balorazioko azken fase honek ekarriko du Langileen Zerrendan aldaketak 
egitea, eta horiek ere Osoko Bilkurak onartu beharko ditu, danak batera. Aipatu 
beharra dago akatsa antzeman dela lanpostu batean, zerga-biltzailearen kasuan, hain 
zuzen ere, eta 2014ko irailaren 24ko erabakiari jarraiki, bi taldeetara (C1/A2) ireki 
behar dela.  
 
 VI.-Amaitzeko, esan beharra dago behin betiko balorazioa onartu zenetik 
hainbat eskaera jaso direla GGBBetako departamentuan. Horien artean Alkatearena, 
euskarako arduradunari hainbat ardura gehigarri eta eginkizun bereziak ematen 
dizkiona legealdi honen barruan, 2016ko otsailaren 1etik. Bestetik, hutsik dagoen obra 
eta jardueren zaintzailea lanpostuaren funtzioak eta balorazioa egokitu behar izan dira, 
eta hala egin da.  
 
 2016ko ekainaren 21ean egindako bileran, Gobernantza informazio-batzordeak 
aldeko irizpena eman du. 
 
 Hori guztia ikusita, Udalbatzarrak, aho batez, 
 

ERABAKI DU 
 
 Lehena.- Aurkeztu izandako berraztertzeko errekurtsoei erantzutea 
Baloratzeko Batzorde Teknikoak bakoitzarentzat egindako banan-banako txostenaren 
arabera. Txostena, arrazoitze-ondorietarako, akordio honi erantsita geratuko da. 
 
 Bigarrena.- Errekurtso horien ondorioz, Zarauzko Udaleko LANPOSTUEN 

BALORAZIOA ONARTU: eranskinetan agertzen diren balio berriak (puntuetan emana) eta 
ondoriozko ordainketa-mailak. 
 
 Hirugarrena.- Lanpostu-mailako osagarriari dagokion taula berria onartu 
(eranskinean jasotakoa), eta horren ondorioz lanpostu-mailako osagarriak finkatzea 
Zarauzko Udaleko Langileen Zerrendan.  
 

Laugarrena.- Onartu prestasun eta dedikazioaren zenbatekoak berariazko 
osagarriaren barne, eta, ondorioz, Langileen Zerrendan aldaketa horiek jaso ehunekoa 
mantenduz. Dedikazio berri bat onartu, giza baliabideen arduradunaren lanpostuari 
dagokiona, %10a, 2016ko otsaileko atzeraeragin- ondorioekin. Halaber, akats- 
zuzenketa moduan zergabiltzailaren lanpostua bi taldeetara irikitzea, C1/A2, eta 
langileen zerrenda egokitzea.  
 

Bosgarrena.- Kiroldegiko organigrama-aldaketa onartu. Izan ere, langileek 
sinatutako aldaketa da, eta departamentu horretako bi langileek aurkeztutako 
errekurtsoari erantzuten dio. Aldaketa horren ondorioz, bi administrariak 
arduradunaren menpe geratuko lirateke, eta ez kiroldegiko teknikari laguntzailearen 
menpe, orain arte administrari bat zegoen moduan. 

Seigarrena.- Alkatearen proposamena onartu euskarako arduradunari 
dagokionean, eta bi maila igotzea (20.maila) behin-behingoz, funtzio eta eginkizun 
berezi eta gehigarri horiek beregain dituen bitartean, 2016ko otsailaren 1eko 
ondorioekin. Horiek amaitzerakoan, 18. maila izatera pasako da langile hori.  

 
Zazpigarrena.- Berretsi negoziazio mahaikideek eta ondoren balorazioko 

batzorde teknikoak erabakitakoa: obra eta jardueren zaintzaile lanpostuaren funtzio 
berriak eta 13. balorazio-maila.   

 
Zortzigarrena.- Onartu hainbat lanpostuen fitxak aldatzea, batetik turismoko 

langileena ordutegiari dagokionean (normalean lanaldi zatitua edo/eta lanaldi 
jarraitua, asteburuak, zubiak...) eta bestetik administrariena. Orain arte 12. mailan 
zeudenak 13. mailara igoko dira, danak berdinduz. Berdinketa hori ordainsarien 
mailan zein funtzio eta erantzukizunean izango da, beraz, administrari kategoriako 
langile guztien fitxak normalizatu eta egokitu beharko dira berdintasun eta 
polibalentzia hori lortzeko asmoz.  

 
Bederatzigarrena.- Onartzea lanpostu batzuen amortizazioa, honakoak dira: 

IKTko arduraduna, agenda 21eko administraria eta idazkaritzako zerbitzu juridikoko 
administraria %50ean.  Amortizazio horren arrazoiak GGBBaren txostenean jasota 
datoz eta langileen ordezkariekin negoziatu dira 2016ko ekainaren 16ko bileran.  
 
 Hamargarrena.- Alkate jaunari ahalmena ematea akordio hau gauzatzeko 
beharrezko diren tramiteak egin ditzan. Era berean, eranskinetan jasotako aldaketa 
guztiak langileen zerrendan islatu eta argitaratu Gipuzkoako Aldizkari Ofizialean.  
 
 
 

7.- SUSTAPEN EKONOMIKORAKO DIRU-LAGUNTZAK EMATEKO 
OINARRIAK 

 
 Zarauzko Udalak, bere eskumenen baitan, ekintzailetza, enpleguaren sorrera 
eta enpresen lehiakortasuna sustatzeko asmoz laguntzak eman nahi ditu eta 
horretarako arau batzuk ipini behar ditu. Hori horrela, deialdi bat prestatu du eta 
horrek arautzen ditu hiru diru-laguntza lerroen oinarri orokorrak. Diru-laguntza-lerro 
bakoitzari dagozkion oinarri zehatzak diru-laguntza lerro bakoitzaren atalean daude 
zehaztuta. 
 
 Diru-laguntza hauek kudeatzeko, Zarauzko Udalak hitzarmena egingo du 
Urola Kostako Udal Elkartearekin, erakunde kolaboratzaile gisa, oinarriotan 
aurreikusitako diru-laguntzak emateko izapideak egin ditzan. Horrenbestez, Urola 
Kostako Udal Elkarteak bideratuko ditu diru-laguntzak emateko izapide eta eginbide 
hauek: eskabideak jaso, eskabideen balorazioa egin, diru-laguntzen proposamena egin, 
diru-laguntzak ebatzi, zuriketak baloratu eta amaierako likidazioa egin.  
 
 Laguntza hauek, Zarauzko enpresa eta ekintzaileei bideratuta daude. Diru-
laguntza deialdira aurkezten diren enpresa nahiz ekintzaileek zorrotz bete beharko 
dute indarrean dagoen ekonomia, zerga eta lan arloko araubidea. 

 Programa honen bidez, hiru lerro hauetako jardueretarako laguntzak emango 
dira: 
 

 Enpresa-proiektu berrien sustapena: enpresa ideia landu eta enpresa 
sortzeko laguntzak  

 Enpleguaren sustapena: lanpostuak sortzeko laguntzak.  
 Inbertsioetarako laguntzak. 

 
Horrenbestez, Gobernantzako informazio-batzordeak hala proposatuta 

Udalbatzarrak, botoen gehiengoaz, 
 

ERABAKI DU 
 
 Lehenengoa.- 2016. urtean SUSTAPEN EKONOMIKORAKO DIRU-LAGUNTZAK 
emateko oinarriak eta deialdia onartzea. 
 
 Bigarrena.- Diru-laguntzak emateko gastua onartzea, gehienez ere, 150.000,00 
eurokoa, Zarauzko Udalaren aurrekontuko 1 0001.481.111.00.03 2016 partidaren 
kontura. 
 
 Hirugarrena.- Oinarriak eta deialdia Gipuzkoako Aldizkari Ofizialean 
argitaratzea. 
 
 

EKINTZAILETASUNA BULTZATZEKO, ENPLEGUA SORTZEKO ETA ENPRESEN 
LEHIAKORTASUNA HOBETZEKO (INBERTSIOAK) DIRU-LAGUNTZAK EMATEKO  

OINARRIAK ETA DEIALDIA 
 

ATARIKO ATALA: OINARRI OROKORRAK 
 
1. artikulua. Definizioa. 
 
Zarauzko Udalak, bere eskumenen baitan, ekintzailetza, enpleguaren sorrera eta enpresen lehiakortasuna sustatzeko 
asmoz garatzen duen laguntza multzoa arautzen dute oinarri hauek. 
 
Atariko atal honetan daude zehaztuta deialdi honek arautzen dituen hiru diru-laguntza lerroen oinarri orokorrak. Diru-
laguntza-lerro bakoitzari dagozkion oinarri zehatzak diru-laguntza lerro bakoitzaren atalean daude zehaztuta. 
 
2. artikulua. Diru-laguntza deialdiaren kudeaketa. 
 
Zarauzko Udalak hitzarmena egingo du Urola Kostako Udal Elkartearekin, erakunde kolaboratzaile gisa oinarriotan 
aurreikusitako diru-laguntzak emateko izapideak egin ditzan. Horrenbestez, Urola Kostako Udal Elkarteak bideratuko 
ditu diru-laguntzak emateko izapide eta eginbide hauek: eskabideak jaso, eskabideen balorazioa egin, diru-laguntzen 
proposamena egin, diru-laguntzak ebatzi, zuriketak baloratu eta amaierako likidazioa egin.  
 
3. artikulua. Eremua. 
 
Laguntza hauek Zarauzko enpresa eta ekintzaileentzat dira. 
 
Diru-laguntza deialdira aurkezten diren enpresa nahiz ekintzaileek zorrotz bete beharko dute indarrean dagoen 
ekonomia, zerga eta lan arloko araubidea. 
 
Programa honen bidez, hiru lerro hauetako jardueretarako laguntzak emango dira: 

 Enpresa-proiektu berrien sustapena: enpresa ideia landu eta enpresa sortzeko laguntzak(Ikus I. Diru-laguntza 
lerroa). 
 

 Enpleguaren sustapena: lanpostuak sortzeko laguntzak(Ikus II. Diru-laguntza lerroa). 
 

 Inbertsioetarako laguntzak(Ikus III. Diru-laguntza lerroa). 
 
4. artikulua. Diruz lagundutako jarduera eta inbertsioen epealdia. 
 
Diruz lagunduko dira aurreko artikuluan zehaztutako jarduera (enpresa sortzea eta langabeak kontratatzea) eta 
inbertsioak, 2016an zehar gauzatzen direnak. 
 
5. artikulua. Aurrekontu-kreditua. 
 
Oinarri hauetan aurreikusitako diru-laguntzen zenbatekoa, gehienez ere, 150.000,00 eurokoa da, eta Zarauzko Udalaren 
aurrekontuko 1 0001.481.111.00.03 2016 partidatik ordainduko da. 
 
Deialdi honetarako aurreikusitako zenbatekoa honela banatuko da diru-laguntza lerro edo arloen arabera: 
 

Diru-laguntza lerroa Zenbatekoa 

1 Enpresak sortzeko diru-laguntzak 50.000,00 

2 Lanpostuak sortzeko diru-laguntzak 50.000,00 

3 Inbertsioetarako diru-laguntzak 50.000,00 

 Guztira 150.000,00 

 
Diru-laguntza lerro batean aurreikusitako kredituak diru-laguntza bidez agortzen ez badira edo diru-laguntza ematea 
onartu ondoren bertan behera geratzen bada (uko egin zaiolako edo baldintzak bete ez direlako), soberakina beste 
lerroetara pasako dira, lehentasun hurrenkera honekin: lehendabizi lanpostuak sortzeko diru-laguntza lerrora, ondoren 
enpresak sortzeko diru-laguntza lerrora eta gero inbertsioetarako diru-laguntza lerrora. 
 
Halaber, deialdira aurkezten diren eskabideekin diru-laguntza hauetarako kreditua agortzen ez bada, bigarren deialdi 
bat egin ahal izango da. Deialdi horrek lehen deialdi honen oinarri berberak izango ditu, eskabideak aurkezteko epeari 
dagozkion oinarriak izan ezik. Bigarren deialdi hori Urola Kostako Udal Elkarteak egingo du eta iragarriko da 
Zarauzko Udalaren eta Urola Kostako Udal Elkartearen webguneetan edota komunikabideen bidez. 
 
6. artikulua. Eskabideen balorazioa eta lehiaketa. 
 
Oinarri hauetan aurreikusitako diru-laguntzak lehiaketa bidez emango dira. Eskabideen balorazioa egingo da diru-
laguntza lerro bakoitzaren oinarri zehatzetan ezarritako irizpideen arabera.  
 
Eskabideen balorazioan berdinketarik gertatzen bada, eskabideen Sarrera Erregistroko hurrenkera hartuko da kontuan. 
 
7. artikulua. Eskarien aurkezpena eta tramitazioa. 
 
Eskaerak aurkeztu behar dira Urola Kostako Udal Elkartearen Erregistro Orokorrean (Urdaneta bidea 6, 20800 Zarautz) 
edo nahi izanez gero bide telematikoak erabiliz (Udal Elkartearen egoitza elektronikoan, www.urolakosta.eus). 
 
Eskabideak aurkezteko epea hasiko da diru-laguntzen deialdia Gipuzkoako Aldizkari Ofizialean argitaratu eta 
hurrengo egunean eta amaituko da 2016ko irailaren 30ean. 
 
Diru-laguntza lerro bakoitzaren atalean dago zehaztuta aurkeztu behar diren dokumentuen zerrenda. Nolanahi ere 
den, Urola Kostako Udal Elkarteak eta Balorazio Mahaiak beharrezko jotzen dituzten dokumentu osagarriak eskatu 
ahal izango dizkie eskatzaile nahiz onuradunei diru-laguntzak onartu, zuritu edota ordaintzeko izapideetan. 
 
Eskaerak aurkeztearekin eskatzaileak baimena ematen du eskaerako datuak tratatzeko, eta hala badagokio, baita ere 
datuak beste Administrazio Publiko batzuei lagatzeko, Datu Pertsonalak Babesteko Lege Organikoak ezarritakoaren 
arabera. 
 

http://www.urolakosta.eus/

Eskabideekin jasotzen diren datu pertsonalak tratatu eta erabiliko dira Datu Pertsonalak Babesteko Lege Organikoak 
ezarritakoaren arabera eta txertatuko dira  Zarauzko Udalaren erantzukizunekoa den “Udal espedienteen kudeaketa ” 
izeneko fitxategian.  

 
8. artikulua. Balorazio Batzordea, diru-laguntzen proposamena eta ebazpena. 
 
Balorazio Batzorde bat eratuko da diru-laguntza eskaerak baloratu eta diru-laguntzen proposamena egiteko. Balorazio 
Batzordea kide anitzeko organoa izango da eta kideak Urola Kostako Udal Elkarteak izendatuko ditu. Balorazio 
Batzordea honako hauek osatuko dute: 
 

Batzordeburu: Udal Elkarteko lehendakaria. 
Batzordekide: 

 Udal Elkarteko Prestakuntza eta Enpleguko arduraduna. 

 Udal Elkarteko Enpresa Sustapeneko arduraduna. 

 Udal Elkarteko enpresa teknikari bat. 

 Udal Elkarteko Euskara eta Komunikazio arduraduna. 

 Zarauzko Udalaren ordezkari bat, Zarauzko Udalak izendatzen duena. 
Idazkari: Udal Elkarteko idazkaria. 

 
Diru-laguntzak ebaztea, zuriketak onartzea eta ordainketak agintzea Urola Kostako Udal Elkarteko lehendakariari 
egokituko zaio. 
 
9. artikulua. Diru-laguntza ematea. 
 
Prozeduraren izapideak bete ondoren, eta ebazpen-proposamena egin aurretik, 30/1992 Legearen 84. artikuluan 
aurreikusitako entzunaldiaren izapidea beteko da; salbuespena izango da, prozeduran, interesatuek agertutako 
egintzak eta argudiatutako alegazio eta probak bakarrik agertzea edo kontuan hartzea. 
 
10. artikulua. Bateraezintasunak. 
 
Diru-laguntza lerro bakoitzaren oinarri zehatzetan daude zehaztuta diru-laguntza hauen bateraezintasunak. 
 
11. artikulua. Diru-laguntzak ordaintzea. 
 
Oinarri hauetan jasotako diru-laguntzen ordainketa eta zuriketak egingo dira diru-laguntza lerro bakoitzaren oinarri 
zehatzetan zehaztutako moduan. 
 
12. artikulua. Oinarriak ez betetzea. 
 
Onuradunak oinarri hauetan ezarritako edozein baldintza ez betetzeak diru-laguntza jasotzeko eskubidea galtzea 
ekarriko du. Ordurako diru-laguntzaren zati bat jasota egonez gero, itzuli egin beharko du eta dagozkion atzerapen 
interesak eskatu ahal izango zaizkio. 
 
13. artikulua. Oinarriak interpretatzea. 
 
Diru-laguntzak kudeatzeko izapideetan sortzen diren gorabeherak interpretatu eta dagokiona erabakitzeko eskumena 
Urola Kostako Udal Elkarteko lehendakariari dagokio.  
 
Nolanahi ere den, gorabeheraren izaera kontuan hartuta, oinarrion 8. artikuluak zehazten duen Balorazio Batzordearen 
iritzia jasoko du. 
 
14. artikulua. Deialdiaren iragarpena. 
 
Deialdi hau, oinarriak eta eskabide orokorra argitaratu eta iragarriko dira Gipuzkoako Aldizkari Ofizialean eta 
Zarauzko Udalaren eta Urola Kostako Udal Elkartearen webguneetan. Diru-laguntza mota bakoitzaren eskabide 
zehatza eta zuriketak egiteko eranskinak, berriz, argitaratuko dira Zarauzko Udalaren eta Urola Kostako Udal 
Elkartearen webguneetan. 
 
15. artikulua. Dokumentuak konpultsatzea. 
 
Eskaerarekin batera aurkeztu behar diren jatorrizko dokumentuen kopia konpultsatuak egingo dira Zarauzko 
Udaletxean edo Urola Kostako Udal Elkartean. 
 
Eskabidea bide telematikoen bidez aurkezten bada, aurkeztu beharko dira dagokion erakundeak egindako dokumentu 
elektronikoak. Nolanahi ere den, eskatzaileak paper dokumentuaren kopia eskaneatua ere aurkeztu ahal izango du, 



15 

baina kasu horretan Zarauzko Udalak edo Urola Kostako Udal Elkarteak jatorrizko paper dokumentua aurkezteko 
eskatu ahal izango dio, espedientea izapidetzeko edozein unetan. 
 
16. artikulua. Datuak egiaztatzea. 
 
Zarauzko Udalak eta Urola Kostako Udal Elkarteak zuzenean egiaztatuko dituzte eskatzailearen errolda datuak eta 
udaleko zerga betebeharren egoera, eskatzaileak dokumenturik aurkeztu beharrik izan gabe. Era berean, Gizarte 
Segurantzarekin harremanetan jarriko dira Gizarte Segurantzako betebeharren egoera zuzenean egiaztatzeko.  
 
 Eskatzaile edo onuradunak horretarako baimena emango du eskabidearen bidez. 
 
Datu horiek zuzenean egiaztatzea ezinezkoa baldin bada, arazo edo gorabehera teknikoengatik edo bestelakoengatik, 
Udal Elkarteak eskatzaile edo onuradunari datu horien ziurtagiriak aurkezteko eskatuko dio.  
 
17. artikulua. Araudi aplikagarria. 
 
Deialdi honetan aurreikusi ez den orotan arau hauek aplikatuko dira: azaroaren 17ko 38/2003 Lege Orokorra, Diru-
laguntzena (azaroaren 18ko Estatuko Aldizkari Ofiziala); horren garapenerako Erregelamendua, uztailaren 21eko 
887/2006 Errege Dekretuaren bidez onartua (uztailaren 25eko Estatuko Aldizkari Ofiziala); eta Zarauzko Udalak diru-
laguntzak emateko Ordenantza Orokor arautzailea. 
 
18. artikulua. Errekurtsoak. 
 
Deialdi honen aurka berraztertzeko errekurtsoa jarri ahal izango da, hilabeteko epean, deialdia onartu duen organo 
eskudunaren aurrean, edo zuzenean aurka egin ahal izango zaio, bi hilabeteko epean, Administrazioarekiko Auzien 
Epaitegian. 
 
Epeak bi kasuetan deialdi hau argitaratu eta biharamunetik aurrera hasiko dira kontatzen. 
 
Diru-laguntza emateko ebazpenaren eta zuriketa onartzeko eta ordainketa egiteko ebazpenen aurkako berraztertzeko 
errekurtsoak Urola Kostako Udal Elkarteko Lehendakaritzari aurkeztuko zaizkio. 
 
 
 

OINARRI ZEHATZAK 
 

I. DIRU-LAGUNTZA LERROA 
 

ENPRESA-PROIEKTU BERRIEN SUSTAPENA 
 
19. artikulua. Xedea. 
 
Arlo honetako laguntzen xedea da Zarautzen enpresa berriak sortzea. Diru-laguntza hauek itzuli beharrik gabekoak 
dira. 
 
20. artikulua. Onuradunak. 
 
Laguntzen onuradunak izango dira honako baldintza hauek betetzen dituzten pertsona fisiko nahiz juridikoak: 
 

 Enpresa berria Jarduera Ekonomikoen gaineko Zergan eta Gizarte Segurantzan dagokion Erregimenean eman 
beharreko alta Zarauzko udalerrian ematea. 

 Jarduera Ekonomikoen gaineko Zergaren hasierako alta 2016an egitea. 

 Diru-laguntza publikoak lortzeko aukeretatik baztertuta ez egotea. 
 
Laguntza hauek lortzerik ez dute izango ondokoek: 
 

 Enpresa berria abian jarri aurreko 24 hilabeteetan jarduera berean edo berdintsuan titular moduan, bakarka 
nahiz sozietatean, jardundako sustatzaileen enpresek. 

 Aurreko 18 hilabeteetan lokal berean eta jarduera berean egon diren enpresetako lehen mailako ahaideen 
artean, titularitate aldaketa egon eta hortik sortutako enpresek.Hala ere, justifikatutako arrazoiak baldin 
badaude (adibidez erretiroa, ezgaitasuna, titularraren heriotza edota ezinbesteko arrazoiak), lehen mailako 
ahaideen artean titulartasun aldaketa duten enpresek ere aukera izango dute diru-laguntza jasotzeko. 

 Partaidetza publikoa duten enpresek. 

21. artikulua. Onuradunen betebeharrak. 
 

 Jarduera Ekonomikoen gaineko Zergan alta ematen denetik, gutxienez, 10 hilabetetan eustea jarduera 
ekonomikoari. 

 Foru Ogasuneko, Gizarte Segurantzako eta Zarauzko Udaleko zerga ordainketak egunean ordainduta 
edukitzea. 

 Enpresa sortu bada diru-laguntzen deialdi hau argitaratu aurretik (betiere 2016-01-01etik aurrera), enpresaren 
epe ertaineko bideragarritasuna egiaztatzea. 

 Enpresa sortuko bada diru-laguntzen deialdi hau argitaratu ondoren (betiere 2016-12-31 baino lehen), diru-
laguntza ematea onartu ondoren enpresa egitasmoaren bideragarritasun plana egitea Urola Kostako Udal 
Elkartearen Enpresa Sustapeneko Zerbitzuarekin eta zerbitzu horren oniritzia jasotzea. 

 
22. artikulua. Diru-laguntzaren zenbatekoa. 
 

 Diru-laguntzaren kopurua honela kalkulatuko da: onartzen diren eskabideen diru-laguntzaren 
oinarria1.000,00 eurokoa izango da. Kopuru horri gehituko zaizkio taulan agertzen diren kopuruak, 
sustatzailearen edo enpresa proiektuaren ezaugarrien arabera. 

 

 Diru-laguntza € 

Diru-laguntzaren oinarria 1.000,00 

Oinarriari gehitzeko, sustatzailearen edo enpresa proiektuaren arabera  

Sustatzaileen edo bazkideen erdia gutxienez emakumeak izatea 100,00 

Sustatzaileen edo bazkideen erdia gutxienez 30 urtetik beherakoa edo 45 urtetik gorakoa 
izatea 

100,00 

Sustatzaileen edo bazkideen erdia gutxienez Zarautzen erroldatuta egotea, gutxienez 
urte 1 (deialdia argitaratzen den egunetik atzera kontatuta) 

100,00 

 
23. artikulua. Balorazio irizpideak. 
 

 Atal honetako diru-laguntzak lehiaketa bidez emango dira. Eskabideen balorazioa egingo da irizpide hauen 
arabera: 

 

 Puntuak 

Sortutako enpresa izatea hauetako sektore edo jardueraren batekoa: lehen sektorea, 
enpresa industrialak edo enpresa teknologikoak. 

10 

Sustatzaileen edo bazkideen erdia gutxienez emakumeak izatea 5 

Sustatzaileen edo bazkideen erdia gutxienez 30 urtetik beherakoa edo 45 urtetik gorakoa 
izatea 

5 

Sustatzaileen edo bazkideen erdia gutxienez Zarautzen erroldatuta egotea, gutxienez urte 
1 (deialdia argitaratzen den egunetik atzera kontatuta) 

5 

Enpresa berriak sortu duen lanpostu kopurua 
*Sortutako lanpostu bakoitzeko 2 puntu emango dira eta gehienez 10  

10* 

 

 Eskabideen balorazioan berdinketarik gertatzen bada, eskabideen Sarrera Erregistroko hurrenkera hartuko 
da kontuan. 

24. artikulua. Eskabidea aurkezteko data baino lehen sortutako enpresak (betiere, 2016-01-01etik aurrera): 
eskabidea, zuriketa eta ordainketak. 

 
Ondoren daude zehaztuta eskatzaile horiek eskabidea egiteko aurkeztu behar dituzten dokumentuak, eta diru-laguntza 
jasotzeko eta zuriketak egiteko modu eta epeak. 
 

24.1. Diru-laguntza eskatzeko honako dokumentuak aurkeztu behar dira: 
 

a) Eskabidea: A eranskina eta B eranskina. 
b) IFKren fotokopia konpultsatua. 
c) Eskatzaile(ar)en edo ordezkari(ar)en NANren fotokopia konpultsatua. 
d) IAE-JEZren alta-dokumentuaren fotokopia konpultsatua.. 
e) Gizarte Segurantzako dagokion erregimenean sustatzaileek alta eman izanaren ziurtagiria edo 

Gizarte Segurantzako enpresaren kontuaren altaren ziurtagiria. 
f) Enpresaren emaitzen kontua eta balantzea (kontabilitateko plan orokorraren arabera egina), 

eskabidea egiten duen unekoa. 
g) Ogasuneko zerga betebeharrak egunean beteta daudela egiaztatzeko ziurtagiria. 

 
24.2. Enpresaren edo enpresa egitasmoaren bideragarritasuna. Diru-laguntza eskuratzeko beharrezkoa izango da 

enpresaren edo enpresa egitasmoaren epe ertaineko bideragarritasuna egiaztatzea. Horrela egiten ez 
duten eskabideak baztertuta geratuko dira. Bideragarritasuna egiaztatzeko eskabidearekin batera 
aurkeztu beharko da une horretako enpresaren balantzea eta bideragarritasun memoria. Enpresaren 
bideragarritasuna Urola Kostako Udal Elkartearen Enpresa Sustapeneko Zerbitzuak baloratuko du eta, 
horrela baldin badagokio, onarpena emango dio. 
 

24.3. Diru-laguntzen ordainketa eta zuriketak. Diru-laguntza ematea onartzen denean %50 ordainduko da. 
Gainerako %50 ordainduko da enpresak 10 hilabete bete ondoren (altaren datatik kontatzen hasita), 
amaierako justifikazioa aurkeztu eta ontzat jotzen denean. Amaierako justifikazioa egiteko honako 
dokumentuak aurkeztuko dira: 

 
a) J eranskina. 
b) Gizarte Segurantzaren ziurtagiria, jarduerak Gizarte Segurantzan altan jarraitzen duela adierazten 

duena. 
c) Enpresaren emaitzen kontua eta balantzea, kontabilitateko plan orokorraren arabera egina, 

amaierako zuriketa aurkezten den unekoa. 
d) Enpresa onuradunak IAE-JEZn altan jarraitzen duela egiaztatzeko ziurtagiria. 
e) Ogasuneko zerga betebeharrak egunean beteta daudela egiaztatzeko ziurtagiria. 

 
 
25. artikulua. Eskabidea aurkeztu ondoren sortuko diren enpresak (betiere, 2016-12-31 baino     lehen): 

eskabidea, zuriketa eta ordainketak. 
 

Ondoren daude zehaztuta eskatzaile horiek eskabidea egiteko aurkeztu behar dituzten dokumentuak, eta diru-laguntza 
jasotzeko eta zuriketak egiteko modu eta epeak. 
 

25.1. Diru-laguntza eskatzeko honako dokumentuak aurkeztu behar dira: 
 

a) Eskabidea: A eranskina eta C eranskina. 
b) Eskatzaile(ar)en edo ordezkari(ar)en NANren fotokopia konpultsatua. 

 
25.2. Enpresaren edo enpresa egitasmoaren bideragarritasuna. Diru-laguntza ematea onartzen zaien eskabideek 

beharrezkoa izango dute diru-laguntza onartu ondoren enpresaren edo enpresa egitasmoaren epe 
ertaineko bideragarritasuna egiaztatzea, izan ere, bideragarritasuna behar bezala egiaztatzen ez badute 
onartutako diru-laguntza galdu egingo dute. Bideragarritasuna egiaztatzeko,  ekintzaileek beren enpresa 
egitasmoaren bideragarritasun azterketa eta negozio plana egingo dute Urola Kostako Udal Elkartearen 
Enpresa Sustapeneko Zerbitzuan. Zerbitzu horrek emango dio, horrela baldin badagokio, onarpena 
bideragarritasun planari. Zerbitzu horren onarpena ezinbesteko baldintza izango da diru-laguntza 
eskuratzeko.Bideragarritasun-plana ontzat jo ondoren, sortzear dauden enpresa horiek hilabeteko bateko 
epea izango dute enpresari alta emateko izapideak egin eta egiaztagiriak Udal Elkarteari aurkezteko. 
Enpresa berriari alta emango zaio, beranduenera, 2016ko abenduaren 31n. 

 
25.3. Diru-laguntzen ordainketa eta zuriketak. Diru-laguntza ordainduko da 3 zatitan: 

 
Enpresa altan ematen denean diru-laguntzaren %20 ordainduko da. Altan eman dela egiaztatzeko, 
honako dokumentuak aurkeztu beharko dira: 

a) H eranskina. 
b) Alta emandako enpresaren IFKren fotokopia konpultsatua. 
c) IAE-JEZren alta-dokumentuaren fotokopia konpultsatua. 
d) Gizarte Segurantzako dagokion erregimenean sustatzaileek alta eman izanaren ziurtagiria edo 

Gizarte Segurantzako enpresaren kontuaren altaren ziurtagiria. 
e) Ogasuneko zerga betebeharrak egunean beteta daudela egiaztatzeko ziurtagiria. 

 
Enpresak 4 hilabete betetzen dituenean ordainduko da diru-laguntzaren %30. Hori egiaztatzeko, honako 
dokumentuak aurkeztu beharko dira: 
 
a) I eranskina. 
b) Enpresa onuradunak IAE-JEZn altan jarraitzen duela egiaztatzeko ziurtagiria. 
c) Ogasuneko zerga betebeharrak egunean beteta daudela egiaztatzeko ziurtagiria. 

 
Gainerako %50 ordainduko da enpresak 10 hilabete bete ondoren (altaren datatik kontatzen hasita), 
amaierako justifikazioa aurkeztu eta ontzat jotzen denean. Amaierako justifikazioa egiteko honako 
dokumentuak aurkeztuko dira: 

 
a) J eranskina. 
b) Gizarte Segurantzaren ziurtagiria, jarduerak Gizarte Segurantzan altan jarraitzen duela adierazten 

duena. 
c) Enpresa onuradunak IAE-JEZen altan jarraitzen duela egiaztatzeko ziurtagiria. 
d) Ogasuneko zerga betebeharrak egunean beteta daudela egiaztatzeko ziurtagiria. 
e) Enpresaren emaitzen kontua eta balantzea, kontabilitateko plan orokorraren arabera egina, 

amaierako zuriketa aurkezten den unekoa. 
 
26. artikulua. Gorabeherak jakinarazteko betebeharra. 
 
Onuradunaren betebeharra da diruz lagundutako jardueraren (enpresa sortzearen) inguruko gorabeherak Urola 
Kostako Udal Elkarteari jakinaraztea, gertatu eta berehala, hala nola: diru-laguntza onartu eta bideragarritasun-plana 
egin ondoren enpresa ez sortzea erabakitzea; bideragarritasun plana egin eta enpresa sortzeko ezarritako epea 
betetzeko ezintasuna; diru-laguntzaren zenbatekoa finkatzeko baldintzaren baten aldaketa eta abar. 
 
27. artikulua. Bateraezintasunak. 
 
Itzuli beharrik gabeko diru-laguntza hau ez da bateragarria helburu bererako beste erakunde publikoek emandako 
diru-laguntzekin. 
 
 

 
II. DIRU-LAGUNTZA LERROA 

 
ENPLEGUAREN SUSTAPENA: LANPOSTUAK SORTZEKO LAGUNTZAK 

 
28. artikulua. Xedea. 
 
Itzuli beharrik gabeko diru-laguntzak emango dira lanpostuak sortzeko, hau da, diru-laguntzak emango dira langileak 
kontratatzeko nahiz bere enpresa sortu duen ekintzaile edo autonomoak bere lanpostua sortzeko (autoenplegua). 
 
Diru-laguntza bidez egindako kontratazioak enplegu-sorrera garbia eragin behar du enpresan, hau da: diru-
laguntzaren bidez kontratatutako pertsona enpresan laneratzen den hilabeteko plantillako langileen kopuruak izan 
behar du aurreko 3 hiletan enpresak batez beste zuen langile kopurua baino handiagoa. Plantillaren batez bestekoa 
kalkulatzeko lanaldi osoak eta partzialak hartuko dira kontuan (azken horien kasuan lan egindako orduen 
proportzioan). 
 
Kontratu berriek indarrean dauden lan-hitzarmen sektorialak bete beharko dituzte. Prestakuntza eta ikasketa 
kontratuak ez dira diruz lagunduko.  
 
29. artikulua. Diruz lagundutako kontratuen ezaugarriak. 
 
Diruz lagundutako kontratuaren iraupena gutxienez 4 hilabetekoa izango da eta lanaldia, gutxienez %75ekoa. 
Autonomoen erregimenean altan ematen duten eskatzaileen kasuan, alta egoeran egon beharko dute, gutxienez, 10 
hilabete. 
 
Kontratatzen den pertsonak, kontratatu aurretik, Lanbide-Euskal Enplegu Zerbitzuan izena emanda egon behar du, 
langabe eta lan eskatzaile gisa, bere lanpostua sortzen duten ekintzailearen kasuan izan ezik. 

Enpresa bakoitzak gehienez ere bi lanposturen sorreragatik eskuratu ahal izango du diru-laguntza. 
 
Ez da kontratatzeko diru-laguntzarik emango enpresaburuaren, enpresa-zuzendarien eta sozietateen izaera juridikoa 
duten enpresen administrazio-organoetako kide diren pertsonen ezkontideak, ondorengoak eta gainerako senideak 
kontratatzeko, baldin eta haiekin bigarren mailara arteko odolkidetasunezko edo afinitatezko harremana badute, ezta 
hasieran adierazitako pertsona horiek kontratatzeko ere. Norbere lanpostua sortu dutenen kasuan, enpresan izango 
duen kargua ez da kontuan hartuko diru-laguntza emateko orduan. 
 
30. artikulua. Diru-laguntzen hartzaileak. 
 
Diru-laguntza lerro honetako onuradun izango dira ondoko baldintza hauek betetzen dituzten enpresak: 
 
1. Edozein forma juridikoko enpresa edo erakunde enplegatzailea izatea, egoitza Zarautzen duena. 

 
2. Beren lanpostua sortzen duten ekintzaileen kasuan, Zarautzen erroldatuta egotea, gutxienez urte 1, deialdia 

argitaratzen denetik atzera kontatuta. 
 

3. IAE-JEZn alta emanda egotea eta zerga horren betebeharrak egunean ordainduta izatea, betiere enpresaren 
jarduerak zerga hori ordaintzea eskatzen badu Zerga ordaintzetik salbuetsita egonez gero, horrela adieraziko da 
zinpeko adierazpen bidez. 

 
4. Foru Ogasuneko, Gizarte Segurantzako eta Zarauzko Udaleko zerga-betebeharrak egunean ordainduta 

edukitzea. 
 

5. Langile autonomoen kasuan, autonomoen erregimenean altan emandako lan-jarduera berria izatea burutzen 
duen jarduera ekonomiko bakarra. 
 

6. Administrazio edo erakunde publikoen edo txikitzat hartzen ez diren enpresen menpeko ez izatea edo horiek 
%50 edo gehiagoko parte-hartzerik ez izatea. 

 
7. Diru-laguntza publikoak jasotzetik baztertuta ez egotea arau-hausteak egiteagatik. 
 
8. Eskabideen balorazioan penalizatu egingo dira langabeak kontratatzeko Urola Kostako Udal Elkarteak 2014 eta 

2015ean egin zituen deialdietan diru-laguntza jaso zuten Zarauzko enpresak, oinarriotako balorazio irizpideen 
taulan agertzen denaren arabera. 

 
31. artikulua. Eman beharreko laguntzak. 
 
Bi diru-laguntza mota emango dira: 
 

31.1. Beren enpresa eta lanpostua sortu duten ekintzaileak (autoenplegua). 
 
Sortutako eta altan emandako lanpostuaren diru-laguntzaren oinarria 800,00 eurokoa izango da. Hortik aurrera, altan 
emandako pertsonaren ezaugarrien arabera, diru-laguntzari ondoko taulan zehaztutako kopuruak gehituko zaizkio: 

 
 

Diru-laguntzaren zenbatekoa 

 
Autoenplegatutako 

pertsonaren ezaugarrien arabera gehitu 

Oinarria Emakumeak 
45 urtetik 

gora 
Minusbaliotasuna 

Langabezian 
inskribatuta 18 

hil baino gehiago 

RGI/DBE 
jasotzailea 

izatea 

800 100 100 100 100 100 

31.2. Langileak kontratatzen dituzten enpresak. 
Gizarte Segurantzan dagokion erregimenean alta emandako langile berri bakoitzeko oinarria erabakiko da kontratuaren iraupenaren eta lanaldiaren arabera. Hortik aurrera, kontratutako 
pertsonaren ezaugarrien arabera, diru-laguntzari ondoko taulan zehaztutako kopuruak gehituko zaizkio.  

 Kontratuaren ezaugarriak 
Diru-laguntzaren zenbatekoa 

 

   

  
Kontratatutako  

pertsonaren ezaugarrien arabera gehitu 

  

Iraupena 
Hilabeteak 

Lanaldia 
 % 

Oinarria Emakumeak 
45 urtetik 

gora 
Minusbaliotasuna 

Langabezian 
inskribatuta 18 hil 

baino gehiago 

Zarautzen 
erroldatuta 

gutxienez urte 1 

RGI/DBE 
jasotzailea 

izatea 

Kontratu 
mota:  

12 hilabete-
koa edo 

muga-gabea 

Lehen  
enplegua 

 

4 75 400 100 100 100 100 100 100  
100  

4 100 600 100 100 100 100 100 100  
100  

5 75 500 100 100 100 100 100 100  
100  

5 100 700 100 100 100 100 100 100  
100  

6 75 600 100 100 100 100 100 100 150 
100  

6 100 800 100 100 100 100 100 100 150 
100  

 
Adibide gisa, kontratatutako pertsonari 6 hilabeteko kontratua egiten bazaio, %100eko lanaldikoa, diru-laguntzaren oinarria 800,00 eurokoa izango da. Horri gehituko zaizkio kontratatutako 
pertsonaren ezaugarrien araberako kopuruak: kontratutako pertsona emakumea bada 100,00 euro gehiago, 30 urtetik beherakoa bada 100,00 euro gehiago eta abar.



 

21 

32. artikulua. Balorazio irizpideak. 
 

 Atal honetako diru-laguntzak lehiaketa bidez emango dira. Eskabideen balorazioa egingo da irizpide hauen 
arabera: 

 

Balorazio-irizpidea Puntuak 

Enpresa eskatzailea 2015-01-01etik 2016-09-30 bitartean sortutakoa izatea 5 

Kontratatutako edo autoenplegatutako pertsona emakumea izatea 5 

Lan-kontratuaren lanaldia %100ekoa izatea 5 

Lan-kontratuaren iraupena12 hilabetekoa edo mugagabea izatea 5 

Kontratatutako edo autoenplegatutako pertsona kontratatu aurretik RGI/DBE jasotzaile 
izatea 

5 

Kontratatutako edo autoenplegatutako pertsonak minusbaliotasun aitortua izatea 
(gutxienez %33koa) 

5 

Kontratatutako edo autoenplegatutako pertsona 45 urtetik gorakoa izatea 7 

Kontratatutako pertsona Zarautzen erroldatuta egotea, gutxienez urte 1 (deialdia 
argitaratzen den egunetik atzera kontatuta) 

5 

Beren enpresa eta lanpostua sortu duten ekintzaileak (autoenplegua) 5 

Kontratatutako edo autoenplegatutako pertsonak Udal Elkarteak langabeak eta langileak 
prestatzeko eta laneratzeko antolatutako programetan parte hartzea azken bi urteetan 

5 

Lehen enplegua  5 

Langabeak kontratatzeko Urola Kostako Udal Elkarteak 2014 eta 2015ean egin zituen 
deialdietan diru-laguntza jasotako Zarauzko enpresak. 
 
Penalizazio hau aplikatuko zaie diruz lagundutako kontratazioaren alta hilabeteko 
aurreko 12 hilabeteetan lanpostu sorrera garbirik izan ez duten enpresei. Diruz 
lagundutako kontratazioaren aurreko 6 hilabeteko plantillaren batez bestekoa eta 12 
hilabete lehenagokoa hartuko dira kontuan lanpostu sorrerarik izan den ala ez 
egiaztatzeko; sei hilabeteko batez besteko horrek urtebete lehenagokoa baino handiagoa 
izan beharko du penalizaziorik ez aplikatzeko. 

-10 

 

 Eskabideen balorazioan berdinketarik gertatzen bada, eskabideen Sarrera Erregistroko hurrenkera hartuko 
da kontuan. 

 
33. artikulua. Eskabidea aurkezteko data baino lehen kontratatutako langileak (betiere, 2016-01-01etik aurrera): 

eskabidea, zuriketa eta ordainketak. 
 

33.1. Diru-laguntza eskatzeko honako dokumentuak aurkeztu behar dira: 

a) Eskabidea: A eranskina eta D eranskina. 
b) IFKren fotokopia konpultsatua. 
c) Eskatzaile(ar)en edo ordezkari(ar)en NANaren fotokopia konpultsatua. 
d) Kontratatutako langilearen NANaren fotokopia konpultsatua. 
e) Lanbide-Euskal Enplegu Zerbitzuaren ziurtagiria, kontratatutako langilea kontratatu aurretik 

Lanbide-Euskal Enplegu Zerbitzuan izena emanda zegoela zehazten duena, langabe eta lan 
eskatzaile gisa. 

f) Gizarte Segurantzan dagokion Erregimenean emandako altaren fotokopia konpultsatua. 
g) Lanbiden inskribatutako lan-kontratuaren fotokopia konpultsatua. 
h) Gizarte Segurantzako Diruzaintza Nagusiak egindako ziurtagirien kopiak: ziurtagiri bat agertzen 

duena kontratatutako pertsona laneratu aurreko 3 hilabeteetako enpresaren batez besteko plantilla; 
eta bestea agertzen duena kontratatutako pertsona laneratutako hilabeteko enpresaren batez besteko 
plantilla. 

i) Eskabidearekin batera adierazitako egoera edo ezaugarri pertsonalak egiaztatzeko ziurtagiriak: 
minusbaliotasunaren egiaztagiria, RGI jasotzaile izatearen egiaztagiria, erroldako ziurtagiria… 

j) Ogasuneko zerga betebeharrak egunean beteta daudela egiaztatzeko ziurtagiria. 
 

33.2. Diru-laguntzen ordainketa eta zuriketak: Diru-laguntza ematea onartzen denean %50 ordainduko da. Diruz 
lagundutako epealdia amaitu eta amaierako zuriketa aurkeztu eta onartzen denean beste %50 
ordainduko da. 
 
Amaierako zuriketa egiteko honako dokumentuak aurkeztu behar dira: 

 
a) L eranskina. 
b) Kontratatutako edo altan emandako langilearen diruz lagundutako epealdiko nominen kopiak, eta 

TC1 eta TC2 dokumentuak. 
c) Ogasuneko zerga betebeharrak egunean beteta daudela egiaztatzeko ziurtagiria. 

 
34. artikulua. Eskabidea aurkeztu ondoren kontratatutako langileak (betiere, 2016-12-31 baino lehen): eskabidea, 

zuriketa eta ordainketak. 
 

34.1. Diru-laguntza eskatzeko honako dokumentuak aurkeztu behar dira: 
 

a) Eskabidea: A eranskina eta D eranskina. 
b) IFKren fotokopia konpultsatua. 
c) Eskatzaile(ar)en edo ordezkari(ar)en NANaren fotokopia konpultsatua. 

 
34.2. Diru-laguntzen ordainketa eta zuriketak:  

 
Diruz lagundutako kontratazioa egin eta horren justifikazioa aurkeztu eta ontzat jotzen denean %50 
ordainduko da. Diruz lagundutako epealdia amaitu eta amaierako zuriketa aurkeztu eta onartzen denean 
beste %50 ordainduko da. 

 
Kontratua egin izanaren zuriketa egiteko honako dokumentuak aurkeztuko dira: 

 
a) K eranskina. 
b) Kontratatutako langilearen NANaren fotokopia konpultsatua. 
c) Lanbide-Euskal Enplegu Zerbitzuaren ziurtagiria, kontratatutako pertsona kontratatu aurretik 

Lanbide-Euskal Enplegu Zerbitzuan izena emanda zegoela zehazten duena, langabe eta lan 
eskatzaile gisa. 

d) Gizarte Segurantzan dagokion Erregimenean emandako altaren fotokopia konpultsatua. 
e) Lanbiden inskribatutako lan-kontratuaren fotokopia konpultsatua. 
f) Gizarte Segurantzako Diruzaintza Nagusiak egindako ziurtagirien kopiak: ziurtagiri bat agertzen 

duena kontratatutako pertsona laneratu aurreko 3 hilabeteetako enpresaren batez besteko plantilla; 
eta bestea agertzen duena kontratatutako pertsona laneratutako hilabeteko enpresaren batez besteko 
plantilla. 

g) Eskabidearekin batera adierazitako egoera edo ezaugarri pertsonalak egiaztatzeko ziurtagiriak: 
minusbaliotasunaren egiaztagiria, RGI jasotzaile izatearen egiaztagiria, erroldako ziurtagiria… 

h) Ogasuneko zerga betebeharrak egunean beteta daudela egiaztatzeko ziurtagiria. 
 

Amaierako zuriketa egiteko honako dokumentuak aurkeztuko dira: 
 

a) L eranskina. 
b) Kontratatutako edo altan emandako langilearen diruz lagundutako epealdiko nominen kopiak, eta 

TC1 eta TC2 dokumentuak. 
c) Ogasuneko zerga betebeharrak egunean beteta daudela egiaztatzeko ziurtagiria. 

35. artikulua. Eskabidea aurkezteko data baino lehen autoenplegatutako langileak (betiere, 2016-01-01etik 

aurrera): eskabidea, zuriketa eta ordainketak. 
 

35.1. Diru-laguntza eskatzeko honako dokumentuak aurkeztu behar dira: 
 

a) Eskabidea: A eranskina eta E eranskina. 
b) IFKren fotokopia konpultsatua. 
c) Eskatzaile(ar)en edo ordezkari(ar)en NANaren fotokopia konpultsatua. 
d) Autoenplegatutako langilearen NANaren fotokopia konpultsatua. 
e) Gizarte Segurantzan dagokion Erregimenean emandako altaren fotokopia konpultsatua. 
f) Gizarte Segurantzako Diruzaintza Nagusiak egindako ziurtagirien kopiak: ziurtagiri bat agertzen 

duena kontratatutako pertsona laneratu aurreko 3 hilabeteetako enpresaren batez besteko plantilla; 
eta bestea agertzen duena kontratatutako pertsona laneratutako hilabeteko enpresaren batez besteko 
plantilla. 

g) Eskabidearekin batera adierazitako egoera edo ezaugarri pertsonalak egiaztatzeko ziurtagiriak: 
minusbaliotasunaren egiaztagiria, RGI jasotzaile izatearen egiaztagiria, erroldako ziurtagiria… 

h) Ogasuneko zerga betebeharrak egunean beteta daudela egiaztatzeko ziurtagiria. 
 

35.2. Diru-laguntzen ordainketa eta zuriketak: Diru-laguntza ematea onartzen denean %50 ordainduko da. Diruz 
lagundutako epealdia amaitu eta amaierako zuriketa aurkeztu eta onartzen denean beste %50 
ordainduko da. 

 
Amaierako zuriketa egiteko honako dokumentuak aurkeztuko dira: 

 
a) N eranskina. 
b) Lan-bizitza, eguneratua. 
c) Ogasuneko zerga betebeharrak egunean beteta daudela egiaztatzeko ziurtagiria. 

 
36. artikulua. Eskabidea aurkeztu ondoren autoenplegatutako langileak (betiere, 2016-12-31  baino lehen): 

eskabidea, zuriketa eta ordainketak. 
 

36.1. Diru-laguntza eskatzeko honako dokumentuak aurkeztu behar dira: 
 

a) Eskabidea: A eranskina eta E eranskina. 
b) IFKren fotokopia konpultsatua. 
c) Eskatzaile(ar)en edo ordezkari(ar)en NANaren fotokopia konpultsatua. 

 
36.2. Diru-laguntzen ordainketa eta zuriketak: diruz lagundutako lanpostuaren alta egin eta horren justifikazioa 

aurkeztu eta ontzat jotzen denean %50 ordainduko da. Diruz lagundutako epealdia (10 hilabete) amaitu 
eta amaierako zuriketa aurkeztu eta onartzen denean beste %50 ordainduko da. 

 
Autoenplegatuaren alta egin izanaren zuriketarako honako dokumentuak aurkeztuko dira: 

 

a) M eranskina. 

b) Autoenplegatutako langilearen NANaren fotokopia konpultsatua. 

c) Gizarte Segurantzan dagokion Erregimenean emandako altaren fotokopia konpultsatua. 

d) Gizarte Segurantzako Diruzaintza Nagusiak egindako ziurtagirien kopiak: ziurtagiri bat agertzen 
duena kontratatutako pertsona laneratu aurreko 3 hilabeteetako enpresaren batez besteko plantilla; 
eta bestea agertzen duena kontratatutako pertsona laneratutako hilabeteko enpresaren batez 
besteko plantilla. 

e) Eskabidearekin batera adierazitako egoera edo ezaugarri pertsonalak egiaztatzeko ziurtagiriak: 
minusbaliotasunaren egiaztagiria, RGI jasotzaile izatearen egiaztagiria, erroldako ziurtagiria… 

f) Ogasuneko zerga betebeharrak egunean beteta daudela egiaztatzeko ziurtagiria. 
 

Amaierako zuriketarako honako dokumentuak aurkeztuko dira: 
 

a) N eranskina. 
b) Lan-bizitza, eguneratua. 
c) Ogasuneko zerga betebeharrak egunean beteta daudela egiaztatzeko ziurtagiria. 

 
Diruz lagundutako lan-kontratua amaitzen bada deialdian adierazitako gutxieneko epea edo eskabidean adierazitako 
epea bete baino lehen, eskatzaileak diru-laguntzaren ordaina jasotzeko eskubidea galduko du, betiere kontratua ez bada 

amaitu erakunde kontratatzailearen erabakiz. Kasu horretan diru-laguntzaren zenbatekoa murriztu egingo da lan-
kontratua indarrean egon den epearen proportzioan. 
 
Diruz lagundutako kontratuaren iraupen-epearen barruko gaixotasun arrunten nahiz lan-gaixotasunen ondorio diren 
bajak ez dira diruz lagunduko, betiere bajan dagoen langilea ordezkatzen ez bada. Kasu horretan kontratazio epeak 
lagunduko dira soilik. 
 
Autonomoen erregimenean altan emandako eskatzaileen kasuan, alta egoeran 10 hilabete egiten ez badira, eskatzaileak 
diru-laguntzaren azken ordainketa jasotzeko eskubidea galduko du. 
 
37. artikulua. Gorabeherak jakinarazteko betebeharra. 
 
Onuradunaren betebeharra da diruz lagundutako jardueraren (langileak kontratatzearen) inguruko gorabeherak Urola 
Kostako Udal Elkarteari jakinaraztea, gertatu eta berehala, hala nola: diruz lagundutako kontratazioa ez egitea 
erabakitzea; diru-laguntzaren zenbatekoa finkatzeko baldintzaren baten aldaketa; kontratatutako pertsonak bere gogoz 
kontratua bertan behera uztea eta abar. 
 
38. artikulua. Bateraezintasunak. 
 
Diru-laguntza lerro honetako diru-laguntzak bateragarriak dira langileak kontratatzeko bestelako diru-laguntzekin, 
betiere, diru-laguntza guztiekin dena delako kontratuaren edo autonomoetako lan- lan-kostu guztien %75 gainditzen ez 
bada. Autonomoen lan-kostuen kasuan, hileko kostuaren erreferentzia gisa hartuko da Gizarte Segurantzako 
gutxieneko kuotaren eta lanbide arteko gutxieneko soldataren batura. 
 

 
 

III. DIRU-LAGUNTZA LERROA 
 

INBERTSIOETARAKO LAGUNTZAK 
 
39. artikulua. Xedea. 
 
Itzuli beharrik gabeko diru-laguntzak emango dira enpresaren jarduerarekin zerikusia duten inbertsioetarako. 
Inbertsiotzat hartuko dira kontabilitateko plan orokorrean zehazten diren partidak. 
  
Inbertsioak gutxienez 2.000,00 eurokoa izan beharko du (BEZ kanpo). 
 
40. Balorazio irizpideak. 
 

 Atal honetako diru-laguntzak lehiaketa bidez emango dira. Eskabideen balorazioa egingo da irizpide hauen 
arabera: 

 

Inbertsio mota Puntuak 
Inbertsioak orokorrean 5 puntu 
- efizientzia energetikorako hobekuntza edo/ta 
- energia berriztagarrien erabilera ahalbidetuko dituen inbertsioak. 
 

10 puntu 

 
41. artikulua. Diru-laguntzen hartzaileak. 
 
Honako baldintzak betetzen dituzten pertsona fisiko nahiz juridikoak:  
 

 Jarduera Ekonomikoen gaineko Zergan alta emanda egotea. 

 Lantokia Zarauzko udalerrian edukitzea. 

 Enpresa eskatzailea sortuta egotea 2014-07-01 baino lehen. 

 2016 ekitaldian diru-laguntza gai diren inbertsioak egitea. 

 Foru Ogasuneko, Gizarte Segurantzako eta Zarauzko Udaleko zerga ordainketak egunean ordainduta 
edukitzea. 

 
42. artikulua. Eman beharreko laguntzak. 
 

 Ematen diren laguntzek itzuli beharrik gabeko diru-laguntza izaera izango dute. 

 Diru-laguntzaren kopurua izango da, gehienez ere, inbertsioaren %30 eta gehienez 2.500,00 eurokoa. 

 Inbertsioetarako laguntza bakarra emango da enpresa bakoitzeko. 

 Eskaera izan daiteke inbertsio bakar batena edo urtean zehar egindako inbertsioen baturarena. 
 
43. artikulua. Eskabidea aurkezteko data baino lehen egindako inbertsioak (betiere, 2016-01-01etik aurrera): 

eskabidea, zuriketa eta ordainketak. 
 
Ondoren daude zehaztuta eskatzaile horiek eskabidea egiteko aurkeztu behar dituzten dokumentuak, eta diru-laguntza 
jasotzeko eta zuriketak egiteko modu eta epeak. 
 

43.1. Diru-laguntza eskatzeko honako dokumentuak aurkeztu behar dira: 
 

a) Eskabidea: A eranskina eta F eranskina. 
b) IFKren fotokopia konpultsatua. 
c) Eskatzaile(ar)en edo ordezkari(ar)en NANaren fotokopia konpultsatua. 
d) IAE-JEZren alta-dokumentuaren kopia konpultsatua. 
e) Inbertsioaren faktura eta ordainketen (transferentzien egiaztagiriak edo gisa berekoak) kopia 

konpultsatuak. Inbertsioaren fakturak 2016ko data izango du.  
f) Ogasuneko zerga betebeharrak egunean beteta daudela egiaztatzeko ziurtagiria. 

 
43.2. Diru-laguntzen ordainketa eta zuriketak:  Diru-laguntza ematea onartzen denean %100 ordainduko da. 

 
44. artikulua. Eskabidea aurkeztu ondoren egindako inbertsioak (betiere, 2016-12-31 baino lehen): eskabidea, 

zuriketa eta ordainketak. 
 

Ondoren daude zehaztuta eskatzaile horiek eskabidea egiteko aurkeztu behar dituzten dokumentuak, eta diru-laguntza 
jasotzeko eta zuriketak egiteko modu eta epeak. 
 

44.1. Diru-laguntza eskatzeko honako dokumentuak aurkeztu behar dira: 
 

a) Eskabidea: A eranskina eta G eranskina. 

b) IFKren fotokopia konpultsatua. 

c) Eskatzaile(ar)en edo ordezkari(ar)en NANaren fotokopia konpultsatua. 
 

44.2. Diru-laguntzen ordainketa eta zuriketak: Diruz lagundutako inbertsioa egin eta amaierako zuriketa aurkezten 
denean %100 ordainduko da.  

 
Amaierako zuriketa egiteko honako dokumentuak aurkeztuko dira: 

 
a) O eranskina. 
b) Inbertsioaren faktura eta ordainketen (transferentzien egiaztagiriak edo gisa berekoak) kopia 

konpultsatuak. Inbertsioaren fakturak 2016ko data izango du. Urte amaieran egiten diren inbertsioen 
kasuan, amaierako zuriketa aurkeztu beharko da, beranduenera, 2017ko urtarrilaren 31 baino lehen. 

c) Ogasuneko zerga betebeharrak egunean beteta daudela egiaztatzeko ziurtagiria. 
 

45. artikulua. Gorabeherak jakinarazteko betebeharra. 
 
Onuradunaren betebeharra da diruz lagundutako jardueraren (inbertsioaren) inguruko gorabeherak Urola Kostako 
Udal Elkarteari jakinaraztea, gertatu eta berehala, hala nola: diruz lagundutako inbertsioa ez egitea erabakitzea; diru-
laguntzaren zenbatekoa finkatzeko baldintzaren baten aldaketa eta abar. 
 
46. artikulua. Bateraezintasunak. 
 
Diru-laguntza lerro honetako diru-laguntzak bateragarriak dira inbertsioetarako bestelako diru-laguntzekin, betiere, 
dena delako inbertsioa egiteko jasotako diru-laguntza guztiekin inbertsioaren zenbatekoaren %100 gainditzen ez bada. 
 
 
 

8.- 2015eko KONTU OROKORRA 

 
 2016ko maiatzaren 17an egindako bileran, Udaleko Kontuen Batzorde Bereziak 
aldeko irizpena eman zion 2015. ekitaldiko aurrekontuaren kontu orokorrari.  

 Kontu orokorra jendaurrean egon zen, 15 eguneko epean, 2016ko maiatzaren 
25eko Gipuzkoako Aldizkari Ofizialean (98 zk.) argitaratutako iragarkiaren bidez; eta 
ez zen alegaziorik aurkeztu.  
 
 Gobernantza Batzordeak, 2016ko ekainaren 21ean egindako bileran, 2015. 
ekitaldiko aurrenkontuaren kontu orokorraren berri ematen da. 
 

Horrenbestez, aipatutako Gobernantza Batzordeak hala proposatuta 
Udalbatzarrak, aho batez, 

 
ERABAKI DU 

 
 Zarauzko Udalaren 2015. urteko Kontu Orokorra onartzea eta, halaber, Herri 
Kontuen Euskal Epaitegiari eta Gipuzkoako Foru Aldundiari igortzea. 
 
 
 

9.- ADIERAZPEN INSTITUZIONALA: 
 

— Agur eta Ohore, Mohamed Abdelaziz 

 
 Segidan, 2016ko ekainaren 3an korporazio-kide guztiek adostutako adierazpen 
instituzionala irakurri du alkate jaunak 
 

ZARAUZKO UDALEKO TALDE POLITIKOEK ADOSTUTAKO ADIERAZPEN 
INSTITUZIONALA 

 
Agur eta Ohore, Mohamed Abdelaziz 

 
 2016ko maiatzaren 31an, Mohamed Abdelaziz, Fronte Polisarioko Idazkari 
Nagusia eta Saharako Errepublika Arabiar Demokratikoaren lehendakaria zendu 
da gaixotasun baten ondorioz. Zarauzko Udalak, doluminak adierazi nahi dizkio 
bere senideei, Saharako herriari eta Fronte Polisarioari. 
 
 Mohamed Abdelaziz bake gizona izan da, Saharako Errepublika Arabiar 
Demokratikoaren lehendakari eta Fronte Polisarioko Idazkari nagusiak 1968an 
ekin zion bere herriaren askatasunaren aldeko borrokari eta 1973 Fronte 
Polisarioko sortzean parte hartu zuen. 1978tik Fronteko Idazkari Nagusia izan da 
eta Saharako herriaren eskubideen eta Sahararen autodeterminazio eskubidearen 
aldeko borroka eredugarriaren adierazle nagusi izan dugu, baina, zoritxarrez, 
jaioterri librera itzuli ezinik hil da, erbestean. 
 
Zarauzko herriak harreman berezia du Saharako herriarekin eta, horren adierazle 
1996tik Haguniarekin duen senidetzea eta herriko hainbat pertsona eta elkartek 
dituzten hartu eman estua. 
 
 Zarauzko Udalak berretsi egiten dugu Saharako herriaren askatasunaren eta giza 
eskubideen babesaren aldeko konpromisoa eta Marokoko Erresumak okupatutako 
lurraldean bizi den saharar populazioaren eskubide zibil eta politikoak 
aldarrikatzen ditugu. 

Bederen, azpimarratu nahi dugu, Badirela 40 urte Estatu espainiarrak garatu ez 
zuen deskolonizazio prozesua bururaino eramateko ordua dela eta erreferendum 
bat egitea ahalbidetzeko lan egiteko eskaera luzatzea NBE erakundeari eta 
nazioarteko komunitateari. 
 
Sahara Hurra!  Sahara Libre! 

 
 
 

Une honetan, Imanol Lasa jauna bilkuratik joan da. 
 
 
 

10.- UDAL TALDEEK AURKEZTUTAKO PROPOSAMENAK 
 

— EH Bildu taldearen mozioa: Mandela Arauak 

 
Ondoren, EH BILDU udal taldeak aurkeztutako proposamena irakurri dute. Hona 

hemen testua: 
 

MANDELA ARAUAK 
 
2015eko abenduaren 17an Presoak Tratatzeko Oinarrizko Arauak onetsi zituen, 
Nazio Batuetako Asanblada Orokorrak, izen sinboliko bat emanez: Mandela 
Arauak. Horrela, arautegi hau bultzatu duten Estatuek omenaldia egin nahi diote 
27 urtez kartzelaratutako preso politikoari eta ostean Hegoafrikako Presidentea 
izan zen Nelson Mandelari, giza eskubideen alde, berdintasuna, demokrazia eta 
bakearen kulturaren aldeko bere ondarea goraipatuz.  
 
Mandela Arauak, Giza Eskubideen Adierazpen Unibertsalaren printzipioak aintzat 
hartzen ditu eta kartzela politika ezartzeko orduan, presoen giza eskubideak 
babesteko norabidean, eragin eta balio handia dute. Azpimarratzekoa da Mandela 
Arauek, Tortura eta bestelako tratu edo zigor anker, gizagabe edo iraingarrien 
Hitzarmena hartzen dutela oinarritzat. 
  
Izaera unibertsala eta indar inperatibo eta loteslea izatea helburua duten 122 arau 
hauek, ondoko oinarrizko printzipioa ezartzen dute: “preso guztiak, euren 
duintasuna eta gizaki bezala duten berezko balioagatik merezi duten tratamendua 
jasako dute”. Horren haritik, “kartzela erregimena bideratua dago kartzela bizitza 
eta askatasuneko bizitzaren arteko tartea minimora gutxitzera" adierazten du, 
horretarako kartzelako baldintzak duinak izan daitezen katalogo bat agertuz.  
 
Mandela Arauek, besteak beste, presoek osasun tratamendu duin bat jasotzeko 
eskubidea eta familiarekin harremana mantentzeko eskubidea ere aldarrikatzen 
dute. Zehazki 59.garren arauak zera adierazten du: “posible den neurrian, presoak bere 
etxetik edo bergizarteratze lekutik gertu egongo dira”. NNBBen arau hauen 44garrenak 
agintzen duenez, isolamendua, “soilik salbuespeneko kasuetan ezarriko da, azken 
errekurtso gisa, ahalik eta denbora gutxienez eta errebisio independente baten menpe”.  

Euskal presoen esperientzian ez da horrela suertatzen: isolamendua sistematikoa 
bihurtzen da, zigor ohiko eta arrunta da, aplikazio arbitrarioa duena. 
Isolamenduak presoarengan ondorio psikiko ikaragarriak sortzen ditu. Azken 
egun hauetan horren testigantza zuzena jasotzen ari gara: muturreko isolamendu 
kasuen zerrenda luzea ezagutzen dugu, Arantza Zulueta, Harriet Iragi, Juan 
Ramón Carasatorre, Aritz Arginzoniz, Juan Carlos Besance, Bittor Franco, Xabier 
García Gaztelu, Fernando García Jodrá, Sebas Lasa, Iker Lima, Angel López Anta, 
Aitzol Maurtua, Iker Olabarrieta, Patxi Ruiz, Nerea Bengoa, Irantzu Gallastegi, 
Gurutz Agirresarobe, Iker Arakama, Rufino Arriaga, Asier Arzallus, Juan Mari 
Etxebarri, Garikoitz Etxeberria, Jesus Goikoetxea, Roberto Lebrero, Iñigo Vallejo… 
zerrenda luzea da. Beste aldetik, ezaguna da duela aste batzuk Fresneseko 
espetxean isolamenduagatik piztutako gatazka eta tentsioa, horren ondorioz gose 
greba bateko protesta eragin duena. 
 
Nazio Batuek gonbidapen bat luzatzen dute: Nelson Mandelaren Nazioarteko 
Eguna, uztailak 18ro ospatzen dena, Presoen eskubideen aldeko Mandela Eguna 
izan dadin, gartzelaratze baldintza duinak bultzatzeko eta presoak ere gizartearen 
parte direla agerian uzteko.  
 
Hori dela eta, Udal honek  ondokoa erabakitzen du: 
 
 Udal honek bat egiten du Nazio Batuek onetsitako Presoak Tratatzeko 

Oinarrizko Mandela Arauekin. 
 
 Udal honek, Euskal Presoei Mandela Arauak aplika dakizkien eskatzen du, 

besteak beste, gaixo dauden presoek tratu duin bat jasotzeko eskubidea eta 
familiarekin harremana mantentzeko eskubidearen haritik,  dispertsioarekin 
amaituz. 

 
 Udal honek, Mandela Arauak oinarritzat harturik, zigor ohiko eta arrunt 

bezala, muturreko isolamenduaren erabilera sistematikoa arbuiatzen du. 
Isolamenduak presoarengan ondorio psikiko ikaragarriak sortzen dituela 
kontuta izanik, egoera hau pairatzen duten presoekin elkartasuna adierazten 
du udal honek.  

 
 Nazio Batuen gomendioa jarraituz, uztailaren 18a Presoen eskubideen aldeko 

Mandela Eguna ospakizuna aintzat hartzen dugu, kartzelaratze baldintza 
arbitrarioen kontra agertuz eta presoak gizartearen parte ere badirela 
aldarrikatuz.  

 
 
 Udalbatzarrak ERABAKI DU, botoen gehiengoaz, transkribatutako mozioa 
onartzea. 
 
 
 

Eta aztertzeko besterik ezean, batzarburu jaunak hala aginduta, osoko bilkurari 
amaiera eman diote, gaueko hamarrak bost gutxitan, eta nik, jarduneko idazkariak, 
horren guztiaren fede ematen dut.  

 


